
REPUBLIKA E KOSOVËS/ REPUBLIKA KOSOVO/ REPUBLIC OF KOSOVO
KOMUNA E GJAKOVËS
OPŠTINA DJAKOVICA/ MUNICIPALITY OF GJAKOVA

Kuvendi i Komunës së Gjakovës
Komiteti për Politikë dhe Financa

01 Nr.060/01-28375-2018
Gjakovë, me dt.18.10.2018, ora 10:30

Ndërtesa  e Komunës në objektin e ish BANKOS-it
PROCESVERBALI
Nga mbledhja e tetë e Komitetit për Politikë dhe Financa
Të pranishëm ishin këta anëtarë të KPF-së: z. Anton Shala, z.  Haxhi Sejdiu, znj. Florentina Gjergjaj, z. Bekim Jupa, z. Fazli Hoxha, znj. Diana Qarkaxhia , z. Bekim Ermeni, z. Agon Batusha, znj. Hana Zeka .
Të pranishëm të tjerë: z. Durim Halilaj, z Ferdinand Kola dhe përfaqësuesja e ZKKK-së, zyrtar për informim, përfaqësues të  OSBE-së dhe të OJQ-ve, media lokale: TV Syri, Radio Gjakova, dhe media të shkruara. 

Mbledhjen e kryesoi Kryesuesi i Kuvendit të Komunës: z. Anton Shala  .
Kryesuesi: Të nderuar anëtarë të pranishëm të Komitetit për Politikë dhe Financa sot do ta kemi mbledhjen e tetë për vitin 2018, të pranishëm në këtë mbledhje janë: 9 anëtarë, andaj me që ekziston kuorumi po  fillojmë me mbledhjen, me kërkesën e z. Agon Batusha kjo mbledhje është shtyrë për 30 minuta ashtu siç edhe u pajtuam me të gjithë ju, andaj tani po fillojmë sipas agjendës.
Për këtë mbledhje është propozuar rendi i ditës, sipas ftesës të cilën e keni marrë, a ka dikush ndonjë vërejtje apo sugjerim sa i përket rendit të ditës.
Kryesuesi: E qes në votim rendin e ditës sipas ftesës që e kemi bërë, kush është për, kundër , abstenim. Nga anëtaret e KPF-së u votua kështu: unanimisht u miratua  rendi i ditës . 

Pas votimit të bërë u miratua ky: 
R E N D  DITE
1.   Shqyrtimi i Procesverbalit nga mbledhja e  mbajtur me dt. 18.09.2018.
2.  Informata Financiare Janar –Shtator 2018.

3.  Shqyrtimi i Draft Rregullores për Tatimin në Pronën e Paluajtshme për vitin 2019.

4.  Raporti, nga DZHE për  ndarjen e grandëve për Bizneset në Komunën e Gjakovës për vitin 2018.
5.   Të Ndryshme .
1.Pika  e parë e rendit të ditës: Shqyrtimi i Procesverbalit të mbledhjes së mbajtur me dt. 18.09.2018.
Kryesuesi:  Për këtë pikë të rendit të ditës e kemi Shqyrtimi i Procesverbalit të mbledhjes së mbajtur me dt. 18.09.2018 a ka dikush ndonjë vërejtje ose sugjerim sa i përket procesverbalit. E hapi diskutimin për ketë pikë .
Kryesuesi: Pasi që nuk ka diskutime e qes në votim, miratimin i Procesverbalit të mbledhjes së mbajtur me dt. 18.09.2018,  Kush është Për, Kundër, Abstenim. 
Nga anëtarët e KPF-së  unanimisht u votua pro këtij procesverbali nga mbledhja e kaluar. 
2. Pika e dytë e rendit të ditës: Informata Financiare Janar –Shtator 2018.

Kryesuesi: Për  këtë pikë të rendit të ditës e kemi Informata Financiare Janar –Shtator 2018, e ftoj drejtorin e drejtorisë për Buxhet dhe Financa z. Durim Halilaj që ta merr fjalën .

z. Durim Halilaj: Drejtoria për Buxhet dhe Financa duke u mbështetur në Ligjin për Menaxhimin e Financave Publike dhe Përgjegjësitë, ka përgatitur informatën financiare për përudhen Janar-Shtator 2018, kjo informatë ka për qellim prezantimin e ecurive dhe treguesve relevant të planifikimit dhe grumbullimit të të hyrave në këtë përudhe kohore, dinamiken e mjeteve të shpenzuara si dhe treguesit tjerë relevant. 
Buxheti i aprovuar për vitin 2018 është 23,266,602€ , i cili ka pasuar ndryshime nga donacionet dhe participimet në vlerë prej 180,795,42 € si dhe mjetet e bartura nga viti paraprak në vlerë prej 1,194,640€ si dhe participimet në vlerë prej 5096€, si dhe kemi mjete shtesë nga grandi qeveritar për Komunën e Gjakovës në vlerë prej 500.000€, pra buxheti i përgjithshëm është 25,147,684.39€ dhe gjatë kësaj përudhë janë alukuar mjete në vlerë prej 20,225,624€  dhe janë shpenzuar 15,320,577€.
Gjatë kësaj përudhë ky buxhet karakterizohet me një rritje të të hyrave vetanake ku në total janë grumbulluar 2,716,278.22€, gjithashtu në këtë raport nuk janë futur të hyrat nga gjykata të cilën në mbledhjen e kuvendit do të jenë të inkorporuara, krahasuar me planifikimin kemi grumbulluar  14.6% më shume  të hyra vetanake ku në këtë përudhë kemi arritur të bëjmë pagesën e borxheve të viteve paraprake në vlerë prej 1,900,00€, ndërsa borxhi mbetur është 2.3 milion Euro.
Kryesuesi: E hapi diskutimin për këtë pikë të rendit të ditës 
znj. Florentina Gjergjaj: Ne e kemi analizuar këtë informatë financiare dhe e përgëzoj drejtorin dhe stafin e Komunës për tejkalimin e të hyrave vetanake financiare, ku në krahasim me planifikimin dhe me të njëjtën periudhe të vitit 2017 janë tejkaluar të hyrat, gjithashtu në disa kategori janë ulur edhe shpenzimet gjë që është pozitive dhe e mirëseardhur, si dhe është bërë një punë shumë e mirë me përfitim e grandeve nga qeveria qendrore për realizimin e projekteve që kanë qenë në proces në Komunën e Gjakovës, gjithashtu është bërë punë e mirë në shlyerjen e obligimeve nga vitet paraprake me të cilat komuna e Gjakovës ka qenë e ngarkuar nga ish Qeverisja.
z. Bekim Ermeni: Ajo çka është shqetësues edhe në këtë raport financiar për mua është se janë tri linja buxhetore që shpenzimet e mjeteve financiare  janë shumë  të ulëta edhe pse kanë kaluar nëntë muaj të këtij viti dhe për tre muaj te mbetur duhet të arrihet 100% , njëra nga këto linja është drejtoria e Shërbimeve Publike e cila nuk ka arritur as 50% ti shpenzoj mjetet në investime kapitale, gjithashtu edhe drejtoria e Bujqësisë është në të njëjtat kuota që ka qenë në tre mujorshin e parë e cila i ka shpenzuar vetëm 30% te mjeteve si dhe DZHE e cila i ka shpenzuar vetëm 21.6% të mjeteve të planifikuara pra i kanë mbetur edhe 80% të buxhetit. Pra shqetësimi im është se tani jemi në përfundim te afatet ligjore dhe mjetet mund të na mesin të pa shpenzuara. Tek shpenzimet analitike, plani rregullës Çershia e Madhe janë planifikuar 6.000€, janë alokuar 6.000€ janë shpenzuar zero . Kërkojmë sqarime nga drejtori për këtë çështje. 
Për kanalet e ujitjes 118.437€ janë alokuar të gjitha dhe janë shpenzuar zero që i bije që nuk është kryer asgjë për qendrën grumbulluese në Rogovë, kamë qenë prezent edhe në dëgjime buxhetore në atë zone dhe qytetarët kanë  pyetur për këtë projekt, andaj ku janë 50.000 €  të planifikuara , dhe pse janë  zero të alokuara, pse ka ndodh kjo kërkojmë sqarime.
z. Agon Batusha: Tani kemi hyrë në përfundim të vitit dhe të hyrat nga parkingjet janë zero gjithashtu edhe të hyrat nga qiraja e lokaleve janë minimale, është premtuar se në muajin Shtator do të kryhen kontratat e lokaleve dhe të parkingjeve ndërsa ende janë aty ku kanë qenë, pajtona me parafolësin se shpenzimi i Buxhetit nuk është në nivelin e duhur sepse nuk ka kohë më për procedura të tenderimit kur tani jemi duke hyrë në fazën e dimrit, andaj kojmë sqarime nga drejtori për këtë çështje si dhe për shpenzimet për anëtarësim kërkojmë sqarime sepse nuk po kuptohet për çfarë anëtarësimi,  si dhe për shpenzimet e drekave zyrtare në vlerë 118 € në ditë pse po bëhen krejt  këto shpenzime enorme .

z. Durim Halilaj: Për investimet kapitale në momentin kur kryhet investimi bëhet raporti dhe lëshohet pagesa, investimet janë evidente dhe janë në procedurë dhe në momentin që të përfundojnë procedurat do të kryhen pagesat, disa projekte janë planifikuar dhe nuk kemi mundur ti bartim sepse nuk kemi pasur rishikim të buxhetit siç është rasti me objektin e Komunës që janë të parapara 200.000€ dhe nuk e dimë se a do të përfundojnë ato punime në këtë vit, gjithashtu është zona ekomomike që kemi mjete të planifikuara, Në drejtorinë për Zhvillimi Ekomomik mjetet kanë qenë të planifikuara mirëpo nuk ka pasur as një projekt kanë qenë të gjitha pa projekte po ashtu edhe tek DKRS-ja . Për çarshinë e madhe kemi biseduar edhe me DUMM  fillimisht duhet të jetë Harta Zonale, kanalet e ujitjes ka punuar kompania organi mbikëqyrës nuk i ka pranuar dhe tani jemi në procedurë, Qendra e Grumbulluese në Rogovë ky raporte është deri në Shtator ndërsa nga 1 Shtatori dhe deri më tani nuk i keni këtu janë mjetet e alokuara, tek të hyrat nga parkingjet jemi në proces dhe jemi duke punuar që të kryhet edhe kjo çështje . Shpenzimet për anëtarësim 9500,00€ Komuna e Gjakove e ka për obligim me i paguar asociacionit të komunave të Republikë së Kosovës, dhe në vitet paraprake nuk i kanë paguar ndërsa n e i kemi paguar komplet dhe nuk jemi në obligimi, ndërsa sa i përket drekave darkave zyrtare është kod që quhet sepse edhe këtë uji që sot e kemi këtu hyn në këtë kod .
Kryesuesi: Meqenëse nuk ka diskutime tjera e qes në votim që kjo pikë të kaloj për diskutim në Mbledhjen e radhës së Kuvendit, nga anëtarët e pranishëm të KPF-së unanimisht u votua pro. Pas votimit të  bërë, Komiteti nxori këtë:
P ë r f u n d i m
I.    Aprovohet  Informata Financiare Janar –Shtator 2018.

II. Ky përfundim së bashku me materialin dhe dokumentin e përgatitur të përcillet për shqyrtim në mbledhjen e radhës të Kuvendit  të Komunës
3. Pika e tretë e rendit të ditës: Shqyrtimi i Draft Rregullores për Tatimin në Pronën e Paluajtshme për vitin 2019.
Kryesuesi: Për këtë pikë të rendit të ditës e kemi Shqyrtimin e Draft Rregullores për Tatimin në Pronën e Paluajtshme për vitin 2019 e ftoj drejtorin e drejtorisë për Buxhet dhe Financa z. Durim Halilaj që ta merr fjalën .

z. Durim Halilaj: Në bazë të rekomandimeve të Ministrisë planifikohet që në vitin tjetër edhe komuna e Gjakovës të fillojë më pagesën e tatimin në tokë, janë të caktuar normat e pagesës nga minimale në maksimale. Kuvendi i komunës në baza vjetore  i cakton tarifat vjetore për pagesën e tatimit në pronën e pa luajtshme nga 0.15.% deri në 1% të vlerës së pronës në treg,  Komuna e Gjakovës për këtë vit do të aplikoj të njëjtat tarifat sikur  në vitin e kaluar. Për pronën e paluajtshme tokën është e cekur se tarifa është minimale 0.15% ndërsa vlerën e cakton Ministria e Financave .
z. Agon Batusha: Komuna ka arritur sukses në grumbullimin e tatimit në pronë dhe ka rritje të të hyrave por në vitin  e kaluar kemi marrë raportin për tatimin për të gjitha lagjet , andaj kërkojmë edhe në këtë vit të  kemi një raport të tillë që të njoftohemi se cilat lagje sa e paguajnë tatimin. 
Kryesuesi: Meqenëse nuk ka diskutime e qes në votim që kjo pikë të kaloj për diskutim në Mbledhjen e radhës së Kuvendit, nga anëtarët e pranishëm të KPF-së unanimisht u votua pro. Pas votimit të  bërë, Komiteti nxori këtë:
P ë r f u n d i m
I.   Aprovohet Shqyrtimi i Draft Rregullores për Tatimin në Pronën e Paluajtshme për vitin 2019 .

II. Ky përfundim së bashku me materialin dhe dokumentin e përgatitur të përcillet për shqyrtim në mbledhjen e radhës të Kuvendit  të Komunës .
4. Pika e katërt e rendit të ditës: Raporti, nga DZHE për  ndarjen e grandëve për Bizneset në Komunën e Gjakovës për vitin 2018.
Kryesuesi: Për këtë pikë të rendit të ditës e kemi, Raporti, nga DZHE për  ndarjen e grandëve për Bizneset në Komunën e Gjakovës për vitin 2018, andaj e ftoj drejtorin  e DZHE-së z. Ferdinand Kola që ta merr fjalën  . 
z. Ferdinand Kola: Edhe këtë vite komuna e Gjakovës ka vazhduar me ndarjen e gandeve për biznese, ku kemi filluar me thirrjen publike për aplikim, qëllimi i këtyre grandeve është zgjerimi dhe forcimi i kapaciteteve prodhuese të bizneseve në Komunën Gjakovës, vlera e grandëve  ka qenë nga 2000€ deri në 5000€, janë të themelua tri komisione komisioni për ndarjen e grandeve,  komisioni për ankesa si dhe komision i  monitorimit, është  mbajtur një takim me qytetarët e interesuar në sallën e  Kuvendit, komisioni pastaj ka dal në teren dhe i ka verifikuar gjendjen reale të aplikuesve .

znj. Florentina Gjergjaj:  Unë e përgëzoj drejtorin për këtë raport të kompletuar, mirëpo kamë një pyetje për grafikonin e ndarjes së garantëve sipas  gjinisë sepse për mua është shqetësuese përqindja e vogël e përfituesve të bizneseve të përfaqësuara nga femrat është 29% F me  71% M duke e ditur se sa iniciativa  të femrave ka për hapjen e bizneseve të reja, unë kërkoj sqarime pse ka aq pak përfitues femra  a nuk ka pasur aplikuese femra më shumë apo nuk i kanë plotësuar kriteret e kërkuara .
z. Ferdinad Kola: Vetëm këto 6 biznese kanë qenë të përfaqësuar nga femrat që i kanë plotësuar kriteret sepse grandet fitohen në bazë të kritereve dhe nuk dhurohen. 
z. Agon Batusha: Nga të gjithë këta që kanë përfituar grande a ka kompani ose biznes që ka përfituar grandin e që merr  edhe tender në Komunën e Gjakovës . Si përzgjidhen anëtarët e Komisionit që janë përfaqësues të shoqërisë civile a  ka konkurs publik apo si përzgjidhen . 
z. Ferdinand Kola: Përderisa në thirrjen për aplikim nuk e kanë pasur të ndaluar mendoj se nuk ka asnjë pengesë mirëpo në kohen kur janë pranuar aplikimet as njëra nga bizneset nuk ka pasur tender në komunën dhe nuk po e di se për kënd po aludoni mirëpo nuk  ka pasur as  një rast . Komisioni prej 5 anëtarëve dhe dy janë nga shoqëria civile unë i kamë propozuar dhe kryetari i ka miratuar, për çka i falënderoj komisionin për punën e bërë sepse nga të gjitha këto aplikime i kemi pasur vetëm  3 ankesa dhe i ka shqyrtuar komisioni i ankesave .
znj. Diana Qarkagjia: Kërkoj që të gjinden një mënyrë më e mirë për inkurajimin e femrave në biznes dhe të kemi një shoqëri civile të mirëfilltët e jo të anuar . 
z. Ferdinand Kola: Përfaqësuesit të shoqërisë civile njëra ka qenë edhe vitin e kaluar pjesë e këtij  komisioni ndërsa të dyjat janë përfaqësues të OJQ-vë që janë shumë kredibile në Komunën e Gjakovës.
z. Bekim Ermeni:  E përgëzoja drejtorin për këtë raport që është i hartuar me të gjitha elementet që  ne i kemi kërkuar . Tek pjesa që u ngrit nga parafolëset për femrat në biznes mendoj se tek kriteret e kërkuara të vendoset një pasues ku thuhet që gratë në kushte të barabarta të kenë përparësi për herët e tjera .

z. Haxhi Sejdiu: Tek kriteri numër 4 ku thuhet të gjeneroj punësim nga grandi i fituar, nëse nuk i përmbahen këtij kriteri çfarë masa do të merren ndaj ati përfituesi .
z. Ferdinand Kola: Ekziston komisioni monitorues i përfitueseve të grandit që do ta monitorojnë gjatë tërë kohës së paraparë, dhe nëse shkelet kjo masat janë të përcaktuara në Kontratë deri tek dërgimi në Gjykatë .
5. Pika e pestë e rendit të ditës : Të Ndryshme 

Kryesuesi: E Hapi diskutimin për këtë pikë a ka dikush ndonjë diskutim .

z. Agon Batusha: Kërkojmë që rendi i ditës i komisioneve të Kuvendit të bëhet publik që të jemi të njoftuar edhe ne me pikat që do të shqyrtohen dhe me vendimet që do të merren .
Meqenëse nuk ka diskutime të tjera e shpalli të mbyllur ketë mbledhje                                            
Mbledhja u shpall e mbyllur në ora 12:00
Procesmbajtës,                                                                      Kryesuesi i Kuvendit të Komunës 

____________                                                                                 __________________

Burim Bajrami                                                                                  z. Anton Shala 

